ҺӘР ЙОРТҠА –  ЯНҒЫНДЫ ИҪКӘРТЕҮСЕ ҠОРОЛМА!
Әленән-әле интернет селтәрҙәрендә, гәзит биттәрендә  кескәй генә бер ҡоролманың  –  янғын хәүефһеҙлеген иҫкәртеүсе ҡулайламаның –  кеше ғүмерҙәрен һаҡлап ҡалыуы тураһында мәғлүмәт сығып тора. Бына һуңғыһы: “7 март Шаран районында торлаҡ йортта янғын сыға. Өйҙә бәлиғ булмаған дүрт бала ғына була. Йорттоң түбәһе янып китә, коридорҙы ут ялмап ала. Янғын тураһында иҫкәртеүсе ҡулайлама сигналын ишетеү менән 16 йәшлек өлкән ҡыҙ тәҙрә аша өс ҡустыһын тышҡа сығара һала. Балалар бөтәһе лә иҫән ҡала.” (“Башҡортостан” гәзитенән). 
Янғынды иҫкәртеүсе ҡоролмаларҙы һәр берегеҙгә һатып алып ҡуйырға тәҡдим итәбеҙ. Хаҡтары юғары түгел. 200 һумдан башлана. Ләкин иң арзандарына бик үк ышаныс белдермәҫкә кәңәш ителә. Ҡоролмаларҙы һатып алғанда сертификаттарҙың булыу-булмауын тикшерергә кәрәк. Ҡоролмаларҙы һәр кем үҙҙәре алып ҡуя ала, ул түшәмгә беркетелә һәм  төтөн сығыу менән көслө  тауыш бирә. Бары тик даими рәүештә уларҙағы батарейкаларҙы тикшереп торорға кәрәк. VK95789

